
Outro cerco para Chavez

Descripcion

O recente anuncio do Departamento de Estado de EUA de sancionar & empresa estatal petroleira venezolana Petréleos de
Venezuela (PDVSA) por “apoiar ao sector enerxético” da Republica Islamica de Iran, reproduce un novo escenario de
tension entre Caracas e Washington, enmarcado dentro dun amplo contexto de acusaciéns e presiéns contra o presidente
venezolano Hugo Chéavez.

O recente anuncio do Departamento de Estado de EUA de sancionar & empresa estatal petroleira venezolana Petréleos de
Venezuela (PDVSA) por “apoiar ao sector enerxético” da Republica Islamica de Iran, reproduce un novo escenario de
tensién entre Caracas e Washington, enmarcado dentro dun amplo contexto de acusacions e presions contra o presidente
venezolano Hugo Chavez.

Esta tensién non semella limitarse unicamente a polémica relacion entre Venezuela e Irdn, cuxa preocupacion dende
Washington explicase ante eventual implicacién xeopolitica de Teherdn no hemisferio occidental a través da sla estreita
relacion con Chavez. A mediados de maio, o think tank britanico International Institute for Strategic Studies (IISS) publicou
un revelador documento sobre os arquivos dixitais dos ordenadores capturados polas forzas de seguridade colombianas a
Rall Reyes, o ex N° 2 da guerrilla das FARC, asasinado durante un ataque militar na fronteira entre Colombia e Ecuador
en febreiro de 2008. Segundo o IISS, Chavez observaba 4s FARC como “un aliado estratéxico que manteria aos militares
colombianos e a EUA enfrascados nunha guerra antisubversiva”, un escenario que eventualmente “reduciria as ameazas
contra Venezuela”, segundo os célculos de Caracas.

O documento da IISS revela tamén estreitos contactos entre Chavez e as FARC, ainda que a sla repercusion estritamente
oficial non esta provocando actualmente ningln tipo de tensions diplomaticas entre Caracas e Bogota (tomando en conta a
actual “lia de mel” entre Chavez e o seu homologo colombiano Juan Manuel Santos), ou incluso Ecuador, debido as
presuntas implicaciéns do seu presidente Rafael Correa coa guerrilla colombiana. A diminucion de tensions colombo-
venezolana iniciouse a comezos de maio, cando Bogota extraditou a Venezuela ao narcotraficante venezolano Walid
Makled, quen afirmara dende a sua prisién colombiana haber subornado a funcionarios e militares venezolanos.
Paralelamente, Caracas extraditou a Colombia a Joaquin Pérez Becerra, cidadan colombiano quen dirixia dende Suecia
unha axencia informativa considerada polo goberno colombiano como afin &s FARC. Pérez Becerra foi detido en
Venezuela a finais de abril, procedente de Alemanfa.

No caso das sancions contra PDVSA polos vinculos con Iran, Washington tenta verificar ata qué punto son “estratéxicas”
as relacions de Chavez con Iran, ao mesmo tempo que pulsa un escenario de tensién para medir a real capacidade do
mandatario venezolano para reaccionar nun contexto aparentemente adverso. As primeiras reaccions por parte
venezolana limitanse ao aspecto retdrico, reaccionando contrariamente e con virulencia ante o que considera como un
ataque contra a stia soberania nacional.

Pero mais que a implicacion iraniana a través de Venezuela, o goberno estadounidense observa con preocupacién cémo
Caracas altera a sua tradicional alianza enerxética con EUA, a través da potenciacién de novos socios como China, Rusia
e o propio Irdn. Tensiéns aparte, a relacion petroleira entre Caracas e Washington durante os doce anos de goberno de
Chavez revélase invariable e fluida: ata agora, 1,2 millébns de barris diarios de cru venezolano son exportados ao mercado
estadounidense, mentres EUA paga con solvencia e sen retardos. Estas contradiciéns amplian a posicién ambivalente de
Washington, aplicando sanciéns contra PDVSA sen penalizar a outros paises con maior peso xeopolitico, como Rusia e
Brasil, que igualmente mantefien unha fluida relaciéon enerxética e incluso politica con Teheran.

Asi e todo, aumentan as presions no Congreso estadounidense, a través de lexisladores republicanos e demécratas, para
incluir decididamente ao goberno de Chévez na listaxe de presuntos benefactores do terrorismo internacional, via relacion
con Teheran. Estas presions tentan xerar un consenso dentro da administracion do presidente Barack Obama que poden

afectar as suas relaciéns con Venezuela nun momento en que o actual goberno estadounidense tenta manter apaciguado
0 escenario latinoamericano. Velai o marcado silencio de Washington ante o informe do 1ISS sobre as presuntas relacions
entre Chavez e as FARC.

Precisamente, mentres Washington anunciaba as sanciéns contra, as forzas de seguridade espafiolas activaron unha
operacion contra o trafico ilegal de armas na que impediron a venda de nove helicépteros de combate BELL-212 a Iran por
parte venezolana, e na que foron detidos cincos empresarios espafiois e tres iranianos. Este escenario incrementa as
complicacions diplomaticas para Caracas, que pode observar cémo dende Madrid se reactivan as presions para vixiar a
Chavez polo presunto apoio de funcionarios e simpatizantes “chavistas” a ETA, incluso a través das FARC, especialmente
ante a perspectiva de que o Partido Popular (PP) retorne ao poder.

A pesar da retdrica contraria as sancions, dificiilmente Chavez abrira un escenario conflitivo con Washington a través dunha
ruptura do subministro petroleiro venezolano a EUA. Nese sentido, a slia resposta limitariase ao discurso politico “contra o
imperialismo estadounidense”, mentres reforza politicamente a nova directiva de PDVSA co nomeamento de dous aliados
fieis como o ministro de Exteriores Nicolas Maduro e de Finanzas, Jorge Giordani. Con isto, Chavez tentara reducir as
tensions tomando en conta o esencial que resulta o factor enerxético para viabilizar o gasto publico dos programas sociais
do seu goberno, o cal se definird imprescindible de cara as slas aspiracions de reeleccién presidencial previstas para os
comicios de 2012. Non obstante, o mandatario venezolano sabe de sobra que un contexto marcado polo enfrontamento
con Washington pode retribuirlle importantes cotas de apoio politico e electoral.

Precisamente, pode que estas tensidns que actualmente se activan dende o exterior contra Chavez (Iran, FARC, PDVSA),
ampliadas co frontal apoio do mandatario venezolano ao lider libio Muammar al Gadafi e o presidente sirio Bashar al Asad
nun momento de maxima tensién en Oriente Préximo, abran paso a un marco internacional de illamento contra o goberno
venezolano, unha estratexia que pode estar igualmente concibida como mecanismo de persuasion que, con marcado
interese electoral, tente propiciar os escenarios e factores pertinentes para evitar outra posible reeleccién de Chavez.

